
Shri Shadanana Dandakam

ಶ್ರೀಷಡಾನನದಂಡಕಂ

ಶ್ರೀಮಹಾಗಣಪತಯೇ ನಮಃ .
ಹರಿಃ ಓಂ .

ಶ್ರೀರಾಮಶ್ರೀಕೇಶವಶ್ರೀರಾಮಗುರುಚರಣಾರವಿಂದಾಭ್ಯಾಂ ನಮಃ .
ಶ್ರೀಕುಮಾರಗುರವೇ ನಮಃ . ತಾರಕಾಂತಕಾಯ ನಮಃ .ಓಂ .

ಷಡ್ದರ್ಶನೀನೀರಧಿಪೂರ್ಣಚಂದ್ರಂ .

ಪ್ರತೀಪವಿದ್ವತ್ಕರಿಪಂಚವಕ್ತ್ರಂ
ಶ್ರೀಕೇಶವಂ ದೇಶಿಕಮಾನತೋಽಸ್ಮಿ .. 1..
ಪ್ರಣಮ್ಯ ರಾಮದೇಶಿಕಂ ಗಣೇಶಮಂಬುಜಾರ್ಭಕಂ
ಮುರಾಂತಕಂ ಪುರಾಂತಕಂ ದುರಂತತಾಪವಾರಕಂ .

ಕುಂದೇಂದುಮಂದಸ್ಮಿತಸುಂದರಾಸ್ಯಂ
ವಂದಾರುಭೂದೇವವರೈರುಪಾಸ್ಯಂ .

ವೃಂದಾರಕಾರಾತಿಜನೈರಶಾಸ್ಯಂ
ವಂದೇ ಭವಾನೀತನಯಂ ಷಡಾಸ್ಯಂ .. 3..

ಜಯ ಗಂಗಾವರಸುತ ಜಯ ಗಾಂಗೇಯಭೂಷಿತ .

ಜಯ ಸಂಗೀತಚರಿತ ಜಯ ಭೃಂಗಿಮುಖಾರ್ಚಿತ .. 4..

ಜಯಶಿವಸುತಸರ್ವಭೂಮಂಡಲಾಲಂಕೃತಿಸ್ವರ್ಧುನೀಭಾನುಜಾಭಾರತೀಗೋಮತೀನರ್ಮದಾಬಾಹುದಾಪುಣ್ಯಗೋದಾವರೀಗಂಡಕೀ(ಗೌತಮೀ)
ಕೃಷ್ಣವೇಣೀಮಹಾಸಹ್ಯಜೀಮೂತಜಾತುಂಗಭದ್ರಾದಿಪುಣ್ಯಾಪಗಾವಾರಸಮ್ಮಿಶ್ರಿತಬ್ರಹ್ಮಹತ್ಯಾಸುರಾಪಾನಚಾಮೀಕರಸ್ತೇಯಗುರ್ವಂಗನಾಗಾಮಿತಾಕಾರಿತದ್ಯೋಗಿಪಾಪೌಘವಿಧ್ವಂಸನಪ್ರೌಢಧಾರಾನದೀತೀರನಾನಾವಿಧಪ್ರತ್ನರತ್ನಾವಲೀಬದ್ಧಸೌವರ್ಣಕುಂಭಾವಲೀಸಂಗಸಂಭಿನ್ನಮೇಘೌಘನಿಷ್ಯಂದಿಕೀಲಾಲಧಾರಾಸಮಾಸಕ್ತಸೌಧಾಂಚಿತೋತ್ತುಂಗಗಾಂಗೇಯಸಾಲಾಂತರಾಗಾರಮಧ್ಯಸ್ಥಿತಾನೇಕಮಾಣಿಕ್ಯರತ್ನಾಢ್ಯಚಾಮೀಕರೋದಾರಸಿಂಹಾಸನಾಧಿಷ್ಠಿತೇ,
ಸಿದ್ಧಸಂವೇಷ್ಟಿತೇ;
ವಿಕ್ರಮೌದಾರ್ಯಗಾಂಭೀರ್ಯಸದ್ಧೈರ್ಯಸೌಂದರ್ಯಕಾರುಣ್ಯತಾರುಣ್ಯದಾಕ್ಷಿಣ್ಯಸಾದ್ಗುಣ್ಯಸತ್ಪುಣ್ಯಸಂದೋಹವಾರಾಕರೇ,
ಭಕ್ತವಾಂಛಾಕರೇ;
ನಮ್ರವೃಂದಾರಕಸ್ತೋಮಮೌಲಿಸ್ಫುರತ್ಪ್ರತ್ನರತ್ನವ್ರಜಾಬದ್ಧಸೌವರ್ಣಕೋಟೀರರತ್ನಚ್ಛಟಾದೀಪಿಕಾರಾಜಿನೀರಾಜಿತೋದಾರರೇಖಾಧ್ವಜಾಂಭೋಜವಜ್ರಾಂಕುಶಾದ್ಯಂಕಸಂಯುಕ್ತಪಾದದ್ವಯಪ್ರಸ್ಫುರದ್ಭಾನುಬಿಂಬಪ್ರತಿಚ್ಛಾಯಹೈರಣ್ಯಸದ್ರತ್ನಜಾಲಜ್ವಲನ್ನೂಪುರಧ್ವಾನನಿಷ್ಪೌರುಷಾರಾತಿಸಂದೋಹಸಂಹಾರಕೇ,
ಭಕ್ತಸಂತಾರಕೇ;

ಶ್ರೀಷಡಾನನದಂಡಕಂ

ಫುಲ್ಲಸನ್ಮಲ್ಲಿಕಾಪುಷ್ಪಸಂದೋಹಬಾಣಾವಲೀಪೂರಿತಾನಂಗತೂಣೀರಮೇಧಾಕರೋದ್ದಾಮಜಂಘಾಲತೇ,
ಮಂಜುಲೀಲಾಗತೇ;
ಸಪ್ತಸಪ್ತಿಸ್ಫುರದ್ಬಿಂಬಸಂಭಾವನಾಯೋಗ್ಯರತ್ಯಾಪ್ತಲೀಲೋಪಲಾದರ್ಶಬಿಂಬಪ್ರತಿಚ್ಛಾಯಜಾನುದ್ವಯೇ,
ದಿವ್ಯಕನ್ಯಾದ್ವಯೇ;
ಹೇಮಪೀತಾಂಬರಛನ್ನರಂಭಾತರುದ್ವಂದ್ವಶೋಭಾಪರಾಭೂತಿದಾನಕ್ಷಮಾನಂಗಸೇನಾಸಮುತ್ತುಂಗಮಾತಂಗಶುಂಡೋಪಮೋರುದ್ವಯೇ,
ಸರ್ವದೋದ್ಯದ್ದಯೇ;
ಮಂಜುಶಿಂಜತ್ಕಟೀಸೂತ್ರದೂರೀಕೃತಾನಂಗಕಾಂಡಾಸನಪ್ರೋತಚಾಮೀಕರಜ್ಯಾಲತಾಡಂಬರೇ,
ದಿವ್ಯಹೇಮಾಂಬರೇ;
ರುವಮಜೀಮೂತಮಧ್ಯಸ್ಥಿತಶ್ರ್ಯಾಮಮೇವಾವಲೀಮಧ್ಯದೇಶಸ್ಫುರದ್ದೇವತಾನಾಥಬಾಣಾಸನಭ್ರಾಂತಿಸಂಪಾದಕಸ್ವರ್ಣಸಾವರ್ಣ್ಯಸಂಯುಕ್ತಮಧ್ಯಸ್ಥಲಪ್ರೋಲ್ಲಸನ್ನೀಲಚೇಲೋಪರಿಸ್ಯೂತಪಟ್ಟಾವಲೀಯುಕ್ತಸೌವರ್ಣರತ್ನಾಢ್ಯಕಾಂಚೀಲತಾಕಾಂತಿವಿದ್ಯೋತಿತಧ್ಯಾನದೂರೀಕೃತಾಶೇಷಭಕ್ತೌಘದುರ್ವಾರಸಂಸಾರತಾಪತ್ರಯೇ,
ತ್ರಾತಲೋಕತ್ರಯೇ .. 1..

ಮನಸಿಜನವರತ್ನಸಂಬದ್ಧಸೌವರ್ಣಸೋಪಾನಕಾಸಾರಸದೇಹಸಂಧಾಯಕಪ್ರೋಲ್ಲಸದ್ವೃತ್ತಗಂಭೀರನಾಭೀತಟೀರಾಜದುದ್ದಾಮಶೈವಾಲಶಂಕಾಕರೋದಾರರೋಮಾವಲೀನೀಲಶೋಭಾಸಮುಲ್ಲಾಸಸಂಪಾದಿತಾನೇಕ
ಮಿತ್ರಾತ್ಮಜೇ,ವೈರಿಮಿತ್ರಾತ್ಮಜೇ;
ತಪ್ತಜಾಂಬೂನದಪ್ರೋಲ್ಲಸತ್ಕೋಟಿಶಂಪಾಲತಾಕಾರಕಾಂತಿಚ್ಛಟಾಟೋಪದೂರೀಕೃತಾಶೇಷಲೋಕಸ್ಥಿತಾನಂತವೃತ್ರೌಘಕೋಟ್ಯರ್ಕಸಂಕಾಶನೀರಂಧ್ರನಿಃಸಾಮ್ಯದಿವ್ಯೋತ್ತರಾಸಂಗಸಂವೇಷ್ಟಿತೇ,
ಚಿತ್ರಸಚ್ಚಷ್ಟಿತೇ;
ತಾರಕಾದಿದ್ವಿಷದ್ವೀರವಕ್ತ್ರಾವಲೀಪಂಕಜವ್ರಾತತಾರಾವಲೀಯುಕ್ತರಾಕಾಶಶಿಸ್ತೋಮಸಂಭಾವನಾಯೋಗ್ಯಮುಕ್ತಾಮಣಿಪ್ರೋತನಿಷ್ಕಾವಲೀದೀಪ್ತತಾರಾವಲೀಚಾರುತಾರಾವಲೀಮುಖ್ಯಭೂಷಾವಿಶೇಷಪ್ರಭಾಭಾಸ್ವರತ್ಪೀನವಿಸ್ತಾರವಕ್ಷಃಸ್ಥಲೇ,
ಚಂದ್ರವಚ್ಛೀತಲೇ;
ದಿವ್ಯಸೌವರ್ಣಪಾಂಚಾಲಿಕಾತರ್ಕಿತಾನನ್ಯಸಂಪ್ರಾಪ್ಯಲಾವಣ್ಯಮೋಘೀಕೃತಾಶೇಷಲೇಖಾಂಗನಾದೇಹಸೌಂದರ್ಯಸರ್ವಸ್ವದೇದೀಪ್ಯಮಾನಾಮರೇಂದ್ರಾತ್ಮಜಾದಿವ್ಯಸೌರಭ್ಯ
ಪನ್ನಸಿಂದೂರಪಾಟೀರಕಸ್ತೂರಿಕಾಪಂಕಸಂಲಿಪ್ತಸೌವರ್ಣಕುಂಭೋಪಮಸ್ಥೂಲಮುಕ್ತಾವಲೀಭೂಷಿತೋತ್ತುಂಗಬರ್ಹಿರ್ಮುಖಾಧೀಶಮಾತಂಗಕುಂಭಾಭದಿವ್ಯಸ್ತನಾಶ್ಲೇಷಸಂಸಕ್ತಸಿಂದೂರಮುಖ್ಯಾಂಗರಾಗಸ್ಫುರದ್ದಂತಿಶುಂಡೋಪಮದ್ವಾದಶಾರ್ಕಪ್ರತಿಚ್ಛಾಯರತ್ನಾವಲೀಬದ್ಧಸೌವರ್ಣಕೇಯೂರಭೂಷಾಜ್ವಲದ್ದೋರ್ಲತಾಮಂಡಲೇ,
ತೋಷಿತಾಖಂಡಲೇ;
ನೀಲರತ್ನೋರ್ಮಿಕಾಕಾಂತಿಸಂದೋಹಸಂದರ್ಶನೋದ್ಭೂತದೂರ್ವಾಂಕುರಭ್ರಾಂತಿಶೀಘ್ರಾಗತಾನೇಕವಾತಾಯುಪೋತಾವಲೀಲಾಲನಾಸಕ್ತಸತ್ಕಂಕಣಶ್ರೇಣಿರತ್ನಪ್ರಭಾರಂಜಿತಸ್ಪಷ್ಟರೇಖಾಬ್ಜಚಕ್ರಧ್ವಜಾದ್ಯಂಕಹಸ್ತಾಂಬುಜೇ,
ಹಸ್ತಿವಕ್ತ್ರಾನುಜೇ;
ಶೌರ್ಯಪದ್ಮಾಲಯಾಯುದ್ಧಸಂಜಾತನಿರ್ಣಿಕ್ತತಾಲಸ್ಯ ಶಾಂತ್ಯರ್ಥಕಸ್ವಾಪತೂಲಾಢ್ಯತಲ್ಪೋಪಮಾಯೋಗ್ಯದೇವಾರಿಮಾಯೇಯಸಂಭೂತದುರ್ವಾರಬಾಧಾರ್ತಲೋಕತ್ರಯತ್ರಾಣಧೌರೇಯಪೀನಾಂಸಕೇ,
ವೈರಿವಿಧ್ವಂಸಕೇ;
ಸ್ವರ್ಣಕಂಬೂಪಮಸ್ಪಷ್ಟರೇಖಾತ್ರಯಾಲಂಕೃತಪ್ರತ್ನರತ್ನಜ್ವಲಚ್ಚಾರುಚಾಮೀಕರೋದಾರದೀನಾರಸೌವರ್ಣಚಾಂಪೇಯಸನ್ಮಲ್ಲಿಕಾಪುಷ್ಪಮಾಲಾವಲೀಭೂಷಿತೋದಾರಕರ್ಣಸ್ಫುರನ್ನಿರ್ಮಲಸ್ವಾಂತವೈಧಾತ್ರಮುಖ್ಯೇಡ್ಯಯೋಗೀಂದ್ರಸಂಭಾವಿತೇ,
ಭೋಗಿನಾಥಾರ್ಚಿತೇ .. 2..

ನವಮಣಿಕೃತಶಾರದಾದಿತ್ಯಕೋಟಿಪ್ರತೀಕಾಶಸಂದೀಪ್ತಸತ್ಕುಂಡಲಾಲಂಕೃತಿಪ್ರೋಲ್ಲಸದ್ಗಂಡಷಡ್ವಕ್ತ್ರಲಾವಣ್ಯವಿಶ್ರಾಣಿತಾಶೇಷಸೌಂದರ್ಯರಾಕೋದಿತಾನೇಕಜೈವಾತೃಕೇ,
ಕೃತ್ತಿಕಾಮಾತೃಕೇ;
ಶೋಣಬಿಂಬಾಧರದ್ಯೋತವಿದ್ಯೋತಮಾನೋಲ್ಲಸದ್ದಾಡಿಮೀಬೀಜರಾಜಿಪ್ರತೀಕಾಶದಂತಾಲಿಕೇ,
ಕುಂಭಿನೀಬಾಲಕೇ;
ಬಾಲಿಕಾಶ್ರೋಣಿಕಾಬದ್ಧಸುಸ್ನಿಗ್ಧಮುಕ್ತಾವಲೀಕುಂದಪುಷ್ಪಪ್ರತೀಕಾಶಮಂದಸ್ಮಿತೋದಾರಕಾಂತಿವ್ರಜಾನೇಕಚಂದ್ರಪ್ರಭಾಭಾಸಿತಾಶೇಷದಿಙ್ಮಂಡಲೇ,
ತ್ರಾತಸನ್ಮಂಡಲೇ;
ಫುಲ್ಲಸನ್ನಾಗಚಾಂಪೇಯಪುಷ್ಪಪ್ರತೀಕಾಶನಾಸಾನ್ವಿತೇ,ಯೋಗಿಸನ್ಮಾನಿತೇ;

ಶಾರದಾಂಭೋಜರಾಜಿಪ್ರತಿಚ್ಛಾಯಕರ್ಣಾಂತವಿಸ್ತಾರನೇತ್ರಾಲಿಕಾಂತಿಚ್ಛಟಾನಿಮ್ನಗಾವೀಚಿಸಂದೋಹಸಂಚಾರಸಂಸಕ್ತಸಂತೋಷಸಂತುಷ್ಟಧನ್ಯಾಶಯೇ,
ಶಕ್ರಕನ್ಯಾಶಯೇ;
ಶೂರ್ಪಕಾರಾತಿಬಾಣಾಸನಾಕಾರಸುಭ್ರೂಲತಾಲಂಕೃತಪ್ರೋಲ್ಲಸತ್ತಾರಕಾಧೀಶಖಂಡಪ್ರತೀಕಾಶಕಾಂತಾಲಿಕಪ್ರಸ್ಫುರದ್ವಕ್ತ್ರಸೌರಭ್ಯಲೋಭಭ್ರಮದ್ಭೃಂಗಸಂದೋಹಸಂದೇಹಸಂಪಾದಕಸ್ನಿಗ್ಧಕಸ್ತೂರಿಕಾಸಲ್ಲಲಾಮಾವಲೀಶೋಭಿತೇ,
ಭೂಷಣೈರ್ಭೂಷಿತೇ;
ನೀಲಜೀಮೂತಭೃಂಗಾಭಸುಸ್ನಿಗ್ಧಮುಗ್ಧಾಯತಪ್ರೋಲ್ಲಸತ್ಕುಂತಲಸ್ತೋಮಸಂದರ್ಶನೋಽದ್ಭೂತನೀಲಾಂಬುದಭ್ರಾಂತಿಸಂಜಾತಸಂತೋಷನೃತ್ಯನ್ಮಯೂರಾವಲೀಕಂಠನಿರ್ಯತ್ಸ್ವನಾಪೂರಿತಾಶೇಷಭೂಮಂಡಲೇ,
ಸುಪ್ರಭಾಮಂಡಲೇ;
ಪ್ರತ್ನರತ್ನಸ್ಫುರನ್ಮೇರುಶೃಂಗಪ್ರತಿಚ್ಛಾಯಕೋಟ್ಯರ್ಕಸಂಕಾಶಸೌವರ್ಣಕೋಟೀರಕಾಂತಿಚ್ಛಟಾದೀಪಿತಾನೇಕಲೋಕವ್ರಜೇ,
ಶೈಲಕನ್ಯಾತ್ಮಜೇ;
ವಿಶ್ವಕರ್ಮಪ್ರತಿಷ್ಠಾಪಿತಾನೇಕರತ್ನಾಢ್ಯಮೇಘಾವಲೀಚುಂಬಿಸೌವರ್ಣಹರ್ಮ್ಯಾಗ್ರಸಂವಿಷ್ಟದೇವಾಂಗನಾವಾರಸಂಗೀತದೇವಾರಿಮಾಯೇಯಮುಖ್ಯಾಸುರಸ್ತೋಮಸಂಹಾರಲೀಲಾಕಥಾಕರ್ಣನಾಯತ್ತಚಿತ್ತೇಡ್ಯವಾಗೀಶಪದ್ಮೇಶಗೌರೀಶವಿಘ್ನೇಶನಂದೀಶಮುಖ್ಯಾಮರೈರಾವೃತೇ,
ಮೇದಿನೀಲಾಲಿತೇ;
ಪಾದಸೇವಾಸಮಾಯಾತಸಾಲೋಕ್ಯಸಾಮೀಪ್ಯಸಾರೂಪ್ಯಸಾಯುಜ್ಯಕೈವಲ್ಯಸಿದ್ಧ್ಯಾರ್ಥಿದೇವರ್ಷಿವಿಪ್ರರ್ಷಿರಾಜರ್ಷಿಸಂಜಾತಸಮ್ಮರ್ದಸದ್ರತ್ನಸೌವರ್ಣಸನ್ಮಂದಿರಾವಾಸಸಂಭೂತನಿಃಸಾಮಸಂತೋಷರತ್ನಾಕರೇ,
ಸಂಪದಾಮಾಕರೇ;
ಮಂಜುಮಂಜೀರಕಾಂಚೀಲತಾದಿವ್ಯರತ್ನೋರ್ಮಿಕಾಕಂಕಣಶ್ರೋಣಿಕೇಯೂರಹಾರಾವಲೀಕುಂಡಲಸ್ತೋಮಕೋಟೀರಭೂಷೋಜ್ಜ್ವಲೇ,
ದಿವ್ಯಮುಕ್ತಾಫಲೇ .. 3..

ನಿರುಪಮಬಲಕೢಪ್ತಲೋಕತ್ರಯೀಬಾಧಮಾಯಾತನೂಜಾತಮುಖ್ಯಾಮರಾರಾತಿಸಂದೋಹಸಂಹಾರಸಂಭೂತನಿಃಸೀಮಕೀರ್ತಿಶ್ರಿಯಾ
ಭೂಷಿತೇ,ಸ್ತ್ರೋತ್ರಸಂತೋಷಿತೇ;
ಪೂರ್ವತಃ ಸರ್ವಗೀರ್ವಾಣಸಂಯುಕ್ತರಂಭೋರ್ವಶೀಮುಖ್ಯವಾರಾಂಗನಾಗೀತಜಂಭಾರಿಸಂಭಾವಿತೇ,
ಮಂಜುಸಂಭಾಷಿತೇ;
ದಕ್ಷಿಣೇ ಚಿತ್ರಗುಪ್ತಾದಿಯುಕ್ತೇನ ಧನ್ಯೇನ ವೈವಸ್ವತೇನಾರ್ಚಿತೇ,ಚಂದನೈಶ್ಚರ್ಚಿತೇ;
ಪಶ್ಚಿಮೇ ಪಾಶಿನಾ ನಿರ್ಜರಾರಾತಿಕಂಠಾರ್ಪಿತಸ್ವೀಯಪಾಶೇನ ಭಕ್ತ್ಯಾ ಸ್ತುತೇ,
ವಂದಿಭಿರ್ವಂದಿತೇ;
ಉತ್ತರೇ ಕಿನ್ನರೈಶ್ಚಾರಣೈರ್ಯಕ್ಷಗಂಧರ್ವವಿದ್ಯಾಧರೈಃ ಸೋಪದೈರ್ಯಕ್ಷರಾಜೇನ
ಸೋಪಾಯನೇನಾಶ್ರಿತೇ,ಭೂಸುರೋಪಾಶ್ರಿತೇ;
ಚಂದ್ರಕಪ್ರಸ್ಫುರಚ್ಚಾರುಪಕ್ಷದ್ವಯಂಚಿತ್ರರತ್ನಜ್ವಲನ್ಮೇರುಶೈಲೋಪಮಂವೇಗಸಂಪತ್ಪರಾಭೂತಪಕ್ಷೀಶ್ವರಂ
ಪಕ್ಷಪಾತಾತಿದೃರೀಕೃತಾರಿವ್ರಜಂ ಕಂಠಶೋಭಾಸಮಾಧೂತನೀಲಾಂಬುದಂ
ನೀಲಕಂಠಂ ಸಮಾರುಹ್ಯ ತೇಜೋಮಯಂ ಶಕ್ತಿವಜ್ರಾಸಿಶೂಲಾಭಯಂ ಖೇಟಕಂ
ಚಕ್ರಪಾಶಾಂಕುಶಂ ಚಾರುಬಾಣಾಸನಂ ತಾಮ್ರಚೂಡಂ ವರಂ ಸಂದಧಾನೇ ಕರೇ,
ಕಿಂಕರಶ್ರೀಕರೇ;
ಸರ್ವಮಂತ್ರಾತ್ಮಕೇ ಸರ್ವತಂತ್ರಾತ್ಮಕೇ ಸರ್ವಸತ್ತ್ವಾತ್ಮಕೇ ಸರ್ವತತ್ತ್ವಾತ್ಮಕೇ
ಸರ್ವವಿದ್ಯಾತ್ಮಕೇ ಸರ್ವಶಕ್ತ್ಯಾತ್ಮಕೇ ಸರ್ವಮಾಯಾತ್ಮಕೇ ಸರ್ವದೇವಾತ್ಮಕೇ
ಸರ್ವತೋ ಭಾಸ್ವರೇ ಸರ್ವಲೋಕೇಶ್ವರೇ ಸರ್ವಯೋಗೀಂದ್ರಹೃತ್ಪದ್ಮಸನ್ಮಂದಿರೇ

ಶ್ರೀಷಡಾನನದಂಡಕಂ

ವೈರಿಕೀರ್ತಿಪ್ರಜಾಂಭೋಧಿಸಂಶೋಷಣಪ್ರಸ್ಫುರದ್ವಾಡಬಪ್ರೌಢಸದ್ವಿಕ್ರಮ-

ಪ್ರಾಪ್ತಲೋಕತ್ರಯವ್ಯಾಪಿಕೀರ್ತ್ಯಾಶ್ರಯೇ ತೇಜಸಾಮಾಶ್ರಯೇ ಸನ್ಮನೋನಂದನೇ
ಪಾರ್ವತೀನಂದನೇ ತ್ವಯ್ಯದೋ ಮಾನಸಂ ಮಾಮಕಂ ತ್ವತ್ಪದಧ್ಯಾನತೋ
ನಿರ್ಮಲಂಮುಕ್ತಕಾಮಾದಿಷಡ್ವೈರಿವರ್ಗಂ ಸದಾ ಖೇಲತಾಂ ಖೇಲತಾಂ ಖೇಲತಾಂ
.

ಸ್ತೋತ್ರಮೇತತ್ ಪರಂ ಧರ್ಮಕಾಮಾರ್ಥದಂ ಸರ್ವಸಿದ್ಧಿಪ್ರದಂ ಸರ್ವಸಂಪತ್ಪ್ರದಂ
ಸರ್ವವಿದ್ಯಾಪ್ರದಂ ಸರ್ವರಕ್ಷಾಕರಂ ಸಾರಸಾರಸ್ವತಪ್ರಕ್ರಿಯಾಪಾದಕಂ ತಾವಕಂ
ಯೇನವಾ ಪ್ರಾತರುತ್ಥಾಯಭಕ್ತ್ಯಾನಿಶಂ ಜಪ್ಯತೇ ತೇನಯದ್ಯತ್ಸದಾ ಪ್ರಾರ್ಥ್ಯತೇ
ತದ್ಭವೇತ್ ತ್ವತ್ಕೃಪಾಪೂರತಸ್ತಸ್ಯ ಭಕ್ತಿರ್ಭವೇತ್ ತ್ವತ್ಪದಾಬ್ಜದ್ವಯೇ, ಸಂಪದಾಂ
ಸಿದ್ಧಯೇ;
ಭಾವಸಂತಾಪಸಂತಪ್ತನಿರ್ವಾಣದಂ ಪಾತಕಾರಣ್ಯಸಂದೋಹದಾವಾನಲಂ
ಭಕ್ತಿಭಾಜಾಂಪರಂ ಶ್ರೇಯಸಾಮಾಸ್ಪದಂ ಸರ್ವದಾಸರ್ವಯೋಗೀಂದ್ರಸಂಸೇವಿತಂ
ಭಕ್ತಕೈವಲ್ಯದಂ ಭಕ್ತಿಗಮ್ಯಂ ಸದಾ ಸೇವಕಾನಂದದಂ ಭಾವಕಾಭೀಷ್ಟದಂ ತಾವಕಂ
ಪದ್ಮಸಂಕಾಶಪಾದದ್ವಯಂ ದೇವಸೇನಾರ್ಚಿತಂ ಮಾನಸೇ ಭಾಸತಾಂ, ಸನ್ನಿಧಾನಂ
ಸತಾಂ;
ತ್ವತ್ಪದಾಂಭೋಜಯುಗ್ಮಂ ವಿನಾಭೀಷ್ಟದಂ ನಾಸ್ತಿ ಮೇಽನ್ಯಾ ಗತಿರ್ಲೋಚನಂ
ದೇಹಿ ಮೇ ಸಂತತಿಂ ದೇಹಿ ಮೇ ಸಂಪದಂ ದೇಹಿ ಮೇ ಮಂಗಲಂ ದೇಹಿ ಮೇ
. ತ್ವದ್ಗತಿಂ ದುರ್ಗತಂ ತ್ವತ್ಕಥಾಲಾಪಿನಂ ತ್ವತ್ಪದದ್ರೋಹಿಣಂ ತ್ವತ್ಕೃಪಾಭಾಜನಂ
ತ್ವತ್ಕೃಪಾಪೂರಿತೈರ್ಲೋಚನೈಃ ಪಶ್ಯ ಮಾಂ ಸತ್ಕೃಪಾಪೂರಿತೈರ್ಲೋಚನೈಃ ಪಶ್ಯ
ಮಾಂ ಸತ್ಕೃಪಾಪೂರಿತೈರ್ಲೋಚನೈಃ ಪಶ್ಯ ಮಾಂ,ಸರ್ವತೋ ರಕ್ಷ ಮಾಂ .

ಚಿಂತಯಂತಂ ಭವದ್ದಿವ್ಯರೂಪಾಂತರಂ ಧ್ಯಾನಮಾತ್ರೇಣ ಸಂಸಾರತಾಪಾಪಹಂ
ಪಂಡಿತಾಗ್ರೇಸರಂ ಕುಂಡಲೀಶೋಪಮಂದರ್ಶನಾಂಭೋಧಿಸಂಪೂರ್ಣಜೈವಾತೃಕಂ
ವಾದಿವಿದ್ವತ್ಕರಿವ್ಯೂಹಪಂಚಾನನಂ ಛಾತ್ರಹಂಸಾವಲೀಮೋದಪದ್ಮಾಕರಂ
ಕಾಂತಿಸಂಪತ್ಸಮಾಧೂತಬಾಲಾರುಣಂ ಶೀಲಸಂಪತ್ತಿಸಂತುಷ್ಟವೈಶ್ವಾನರಂ
ರಾಮನಾಮಾಂಕಿತಂಸದ್ಗುರುಂ ಸರ್ವಗಂಸರ್ವಭೂತಾತ್ಮಕಂಮನ್ಮನೋಬೋಧಕಂ
ಸತ್ಕೃಪಾಸಾಗರಂ ದೇವಸೇನಾಪತೇ ಪಹಿ ಮಾಂ ಪಾಹಿ ಮಾಂ ಪಾಹಿ ಮಾಂ ದೇವ
ತುಭ್ಯಂ ನಮೋ ದೇವ ತುಭ್ಯಂ ನಮೋ ದೇವ ತುಭ್ಯಂ ನಮಃ .. 4..
ಶ್ರೀರಾಮದೇಶಿಕಪದಾಂಬುಜಯುಗ್ಮಯೋಗ-

ಸಂಜಾತನಿರ್ಮಲಗುಣೋತ್ತರಮಾನಸೇನ .

ರಾಮಾನುಜೇನ ಶರಸಂಭವದಂಡಕೋಽಯಂ
ಭಕ್ತ್ಯಾ ಕೃತೋ ನವಶತೈ ರಗಣೈಃ ಪ್ರಸನ್ನಃ ..

ಕಟಾಕ್ಷಯತು ಗಾಂಗೇಯೋ ಗಾಂಗೇಯನಗಧರ್ಮಭೂಃ .
ಜೈವಾತೃಕೋ ಮಹಾಸೇನೋ ಜೈವಾತೃಕಸಮಾನನಃ ..
ಇತಿ ಶ್ರೀರಾಮಾನುಜದೇಶಿಕಕೃತಂ ಶ್ರೀಷಡಾನನದಂಡಕಂ ಸಮಾಪ್ತಂ .

ಓಂ ಶ್ರೀರಾಮಶ್ರೀಕೇಶವಶ್ರೀರಾಮದೇಶಿಕವರೇಭ್ಯೋ ನಮಃ .
ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ .
ವಂದೇ ಧರಾದೈವತವರ್ಗಶೇಖರಂ ಕಂದರ್ಪಲಜ್ಜಾಕರಕಾಂತಿಸುಂದರಂ .

ಮಂದಸ್ಮಿತೈರ್ನಿಂದಿತಪೂರ್ಣಚಂದಿರಂ ವಂದಾರುಮಂದಾರಮುಮಾಕುಮಾರಕಂ
..

The author Ramanujadeshikam was a disciple of Ramadeshika whos is eulogized in the last

section of this work. It is interesting to note that this daNDakA on shrI ShaNmukhA, after

the well-known shyamalADaNDaka, has been composed by a shrIvaiShNava author.

